
УЗБЕКИСТОН 
ОЛИМААРИ ВА  
ЁШЛАРИНИНГ 
ИННОВАЦИОН 

ИАМИЙ-АМАЛИЙ 
ТАДКИКОТЛАРИ

МАВЗУСИДАГИ КОНФЕРЕНЦИЯ 
МАТЕРИАЛЛАРИ

N

» Х,ук,ук,ий тадк,ик,отлар 
» Ф алсаф а ва х,ает сох,асидаги к,арашлар 
» Тарих сах,ифаларидаги и зланиш лар
» С оциология  ва политологиянинг ж а м и я ти м и зд а  тутган урни 
» И кдисодиётда  инновацияларнинг тутган  урни 
» Ф илология  ф анларини ривож лантириш  йулидаги тадк,ик,отлар 
» П едагогика  ва психология сох,аларидаги инновациялар  
» М адани ят ва санъат сох,аларини ривож ланиш и  
» Архитектура ва дизайн  йуналиш и ривож ланиш и  
» Техника ва технология сох,асидаги инновациялар  
» Ф и зи ка -м атем ати ка  ф анлари ю туклари  
» Б иом едицина  ва ам алиёт сох;асидаги илмий  изланиш лар  
» Кимё ф анлари ютук,лари
» Биология ва экология сох,асидаги инновациялар  
» А гропроцессин г ривож ланиш  йуналиш лари 

i j  
j Аннотация. Маколада жадид адабиётининг йирик вакилларидан бири Исхокхон Ибрат 
доэтик мероси буйича айрим фикрлар ифодаланган, унинг бадиий асарлари тили лексик- 
ремантик аспектда кисман тахлил этилган, бадиий тил борасидаги махорати очиб берилган, 
узбек адабий тили тараккиётидаги урни асарларидаги фактик материалларга кура очиб 
|5ерилган. ,

Калит сузлар: тил, суз, лексика, семантика, синоним, омоним, антоним, этимология, 
туб антоним, ясама антоним.

I *Мамлакатимиз мустакиллигининг дастлабки кунларидан бошлаб жахо.н маданияти ва 
Маънавияти тараккиётига муносиб хисса кушган.Туркистон жадид зиёлиларининг ижти- 
моий-сиёсий фаолияти ва илмий-бадиий меросини кенг куламда урганиш, асарларининг 
янгича талкинини яратишга харакат килинди. Утган давр мобайнида бу срхада салмоцли 
ишлар амалга оширилди. Аёнки, мамлакатимиз дунё тамаддуни ва илм-фани ривожига 
улкан хисса кушган улуг алломалар, азиз-авлиёлар юрти сифатида шух;рагг козонган. Аж- 
додларимиз бебахо меросини илмий асосда чукур урганиш, кадамжоларини обод масканга 
айлантириш доимий эътиборда булиб келмовда. Жумладан, кейинги даврларда Исокхон 
Ибрат хаёти ва ижодини хдр томонлама урганиш ишига жиддий кириищлмокда. Прези- 
|центимиз Шавкат Мирзиёев 2016 йил 2 ноябрь куни Наманган вилоятида булган вактида 
Исо^хон Ибратхдаида алохида тухталиб, унга атаб замонавий бог яратищ, ёдгорлик маж- 
муаси ва “Ибрат мактаби”ни ташкил килиш ташаббусини баён этди.

XIX асрда Туракургон заминида тугилиб усган Ибрат домла араб, форс, рус, хинд, урду, 
йнглиз, француз тилларини яхши билган, -  деди Президентимиз уз сузида ва фикрини да- 
вом эттириб, куйидагиларни кушимча килди: -  У дунёнинг куплаб мамлакатларида булиб, 
Шарк ва Европа илм-фани, маданияти ва санъати билан якиндан танищган, юртимизга 
илгор маданият ва техника янгиликларини олиб киришга интилган. Улуг аждодимиз Ибрат 
тахаллусини узига бежиз танламаган, унинг Ватан ва юрт тараккиёти йулидаги фидоко- 
рона хаёти нафакат уз даврида, балки бугунги кунда хам барчамиз учун хаки^ий ибрат 
|намунаси булиб колмовда.

Исхокхон Ибрат комусий билимларга эга алломадир. У уз даври адабрёти, илм-фани, 
маданияти, маорифи ва адабий тилини ривожлантириш учун бехад фидоцилик курсатди. 
,Унинг “Лугати ситта ал-сина” номли олти тилли (арабча, форсча, хиндча, туркча, узбекча 
ва русча) лугати, “Жомеъ ул-хутут” (“Ёзувлар мажмуаси”) номли тилщуносликка оид 
илмий рисоласи, “Тарихи Фаргона”, “Тарихи маданият”, “Меъзон ул-замон” номли та- 
рихшунослик илмига дойр асарлари, маърифатпарварлик ва эрк гоялари чукур сингди- 
рилган шеърлари халкимиз маънавий маданиятининг бебахо дурдоналари хисобланади. 
Исхокхон Ибрат -  миллий уйгониш даврининг фаол ижодкорларидан бири, серкирра ис- 
теъдод сохиби [5, 167]. I

Ибрат поэтик меросининг тили ранг-баранг, образли бадиий тасвир воситдларига бойдир. 
Шоир шеърлари тилининг мухим хусусиятларидан бири бадиий ифоданинг соддалиги, 
ихчамлиги ва равонлигидир. У хар бир сузнинг мохият-мазмуни, маъно кирралари, таъсир 
кучи, истеъмол доирасини алох,ида эътиборга олиб, уни уз урнида куллашга харакат килади. 
Узбек тилининг суз бойлигидан унумли фойдаланиб, ундаги синоним, омоним, антоним 
сузларни, макол ва маталларни шеърларида куп куллайди. Айникса, унингисинонимлардан 
фойдаланиш махорати эътиборга лойикдир. Шоирнинг

! Е |

Ьууругайди куз ёшим ул парилар юткидин.
Сели ашкимни кургач, чекти барча домонлар. [ 1, 47] 

байтида кулланган куз ёши ва ашк сузлари, табиийки, маънодошликни юзага келтирган. 
Муболага ва тазод бадиий санъатларини вокелантириш. такрордан кочиш. газал бадиийли- 
ги ва мазмундорлигини ошириш, унга китобхон диккатини жалб этиш максадида шоир 
айнан бир тушунча-ходисани ифодалаш учун иккита лугавий бирликдан фойдаланган. Та- 
рихий-этимологик катлам нуктаи назаридан “куз ёши” узбекча, “ашк” арабчадир. Ибрат 
бадиий асарлари тилида истифода этилган маънодош сузларнинг айримлари хозирги ада- 
бий тилда архаиклашган:

Хамани куймади уз холига, ташвигилор солди,
Мушавваш айлаган бу ахли дунлардан калайсизлар? [1, 49]

Мазкур байтдаги арабча мушавваш сузи архаик холга келиб кол гаи булиб, унинг асл 
лугавий маъноси «ташвишли, бесаранжом, кунгли паришон” [2,433)дир. Байтдаги ифода 
семасига кура у биринчи мисрадаги узбекча ташвиш сузига синоним сифатида кулланилган. 
Бундай хусусият касб этган, яъни архаиклашган синоним сузлар жумласига куйидагиларни 
айтиб утиш мумкин:

Кандог фалак кажвар улди акнун,
Куп турфа жафони солди гардун. [ 1,66]

Ушбу байтда кулланилган фалак ва гардун сузлари узаро синоним булиб, гардун сузи 
хозирги узбек адабий тилида эскирган. ' . j

Аввалги асрларда ваьз ила амру маъруф 
Х,ар ерда айтиларди, эмди жаридалар бор.[ 1,63]

Мазкур байтда кулланган ва эскирган ваъз ва амру маъруфлар синоним булиб келган. 
Ваьз сузи арабча булиб, у байтда “диний акидаларни халкка, кавмга тушунтиришга, таргиб 
килишга каратилган нутк” [3,1,175] маъносида келган. Амру маъруф бирикмасининг 
маъноси “диний угит, панд-насихат” [3,1,45]дир. Англашиладики, улар курсдтиб утилган 
маъноларига кура синонимик каторни ташкил этади.

[Таъкидлаш жоизки, араб ва форс тилларини мукаммал билган хамда мазкур тилларда 
кисман ижод этган Ибратнинг узбек тилида ёзган бадиий асарларида хозирги узбек адабий 
тили учун архаик хисобланган, уз даври адабий тилида муайян даражада истеъмолда 
булган кжоридаги каби сузлар (улар, асосан, арабча ва форсча-тожикча сузлардир) куп 
кулланилган. Шоир улардан маънодошлик хосил килишда кенг фойдаланган.

Синонимлар шоир томонидан ифодаланган гоя ва фикрларнинг таъсирчанлигини 
оширишда асосий восита булган, бадиий асар тилининг равонлигини таъмин этишда 
мухим омил булиб хизмат килган. Синонимия тилнинг канчалик бой эканлиги ва тараккиёт 
даражасидан бохабар этувчи ходисалардан биридир. Синонимия сабабли нозик маъно 
кирралари англатилади, ранг-баранг услубий бахолар ифодаланади.

Шоир бадиий асарлари тилида зид маъноли сузлар ижодкорнинг гоя-фикрларини 
ан1глатишда мухим восита булган. Улар лирик кахрамоннинг уй-фикрларини, ички кечинма 
ва холатини, вокеа-ходисаларнинг ички зиддиятларини таъсирчан ва ёркин ифодалашга 
хизмат килган. Шоир зид маъноли сузларнинг мохият-мазмуни ва вазифасини, эстетик 
таъсир кучини теран англаган. Улар воситасида тазод санъатининг гузал ва бетакрор 
намуналарини яратган. Чунончи, унинг j

Сен шохи олам, мен гадо, |
Кургани келдим согиниб. [1, 47] 

байтидаги гшц ва гадо сузлари узаро зид маънода кулланилиб, узига хос тазод санъати 
яратилганлигини кузатиш мумкин. Шоир шеърлари тилида туб (аслий) антонимлар хам, 
ясама антонимлар хам куп микдорда учрайди. Туб (аслий) антонимга мисол: [

Васлингга етурга Ибрат асру
Хажр илкига мубтало булубдур. [1, 58]

Шоир шеърларида бундан ташкари я на цари-ёш, бой-камбагал, тугри-эгри, яхши-ёмон, 
туй-аза, маълум-мав^ум, маиищцат-рсцат, бормоц-келмоц, иссгщ-совуц, вафо-жафо каби 
туб антонимлар кулланилган. Ясама антоним сузлар жумласига иболи-безбет, бемрза-лазиз, 
ра:'умдил-бера^м, бецарз-царздор, сог-носог, касб-бекасб, гуноукор-бегунох, кабиларни айтиб 
утиш мумкин.

Шоир шеърларидаги антонимик жуфтликларни генетик манбаига кура куйидаги турларга

ажратиш мумкин:
1. Арабий сузлардан иборат антонимлар. Бундай зид маъноли сузлар жумласига аввал- 

Ьхир маданият-бадавият , машащат-рощт, маълум-мавуум, зщмат-рдщт  кабиларни 
айтиб утиш мумкин. Мисол:

Сучук тил била, табассум килиб сураб холим,
| Аввалда, ваъда бериб, охири жафо киласиз.[1,59]
5 2. Форсий сузлардан иборат антонимлар. Паст-баланд, дагит-гулистон, шо^-гадо, 
хушруй-хунук, пок-нопок, камоб-сероб кабилар шундай антонимлар жумласидандир. Мисол: 

Маданийлар уз ига шох улгай,
Бадавийлар бир гадо улгай. [1, 64]

Шоир шеърлари тилида айрим контекстуал антонимлар хам учрайди. Чунончи, унинг 
Ибрат олсунлар хама ишчи бунинг мазмунидин,
Ишласанг, кандингни ол, гар дангаса булсанг захар. [1, 57]

байтидаги цанд ва зауар сузлари шундай хусусиятли сузлар жумласига киради. Фор
сий к,анд сузининг лугавий маъноси “соф шакар моддасидан, шакардан тайёрланадиган 
махсулот; ширинлик” [4,П,548]дир. Мазкур сузнинг матний антоними сифатида кулланган 
форсий за^ар сузининг асл лугавий маъноси эса “тирик организмни огулаб емирадиган ёки 
улдирадиган модда, огу” [4,1,302] булиб, унинг куплаб кучма маънолари мавжуд. Шундай 
Кучма маъноларидан бири “огу сингари аччик;, кишининг хаётини огулайдиган, кишига 
татимайдиган нарса”дир. Юкоридагилардан англашиладики, цанд сузида.“ширин”, зауар 
сузида эса “аччик” семаси мавжуд. Аёнки, ширин ва аччиц сузлари узаро зид маъноли 
сузлар хисобланади (кар.: Рахматуллаев Ш. ва бошк. Узбек тили антонимларининг изохли 
лугати. -Т.: Укитувчи, 1980. -Б . 33). Ибрат цанд ва зсцар сузларидаги ана шу хусусият- 
ларни эътиборга олиб, уларни узаро зид маъноларда куллаган. Шоир бу билан айтмокчи 
булган фикр куйидагича: мехнат килсанг турмушинг ширин, аксинча. ишламасанг, дангаса 
булсанг турмушинг аччик булади.

Хулоса сифатида айтиш мумкинки, Исхокхон Ибрат узининг ижтимоий-сиёсий, ахлокий 
ва эстетик карашларини ифодалашда маънодош ва зид маъноли сузлардан жуда кенг фой- 
даланган. У учун антонимлар зидиятларга тула даврнинг умумий рухини ифодалашда асо- 
сий тил воситаларидан бири булган, десак хато килмаган буламиз. Шоир маъно жихатидан 
узаро зид булган сузлар воситасида тазод санъатининг гузал, ранг-баранг намуналарини 
яратган. Унинг бу борадаги адабий мероси хозирги даврда хам узининг бадиий-эстетик 
цийматини асло йукотган эмас.

1
Адабиётлар i
1. Ибрат, Ажзий, Суфизода. Танланган асарлар (нашрга тайёрловчилар^ Б.Цосимов, 

С.Ахмедов, У.Долимов). -Т.: Маънавият. 1999. -228 б. ; f ,
2. Навоий асарлари лугати.-Т.: Адабиёт ва санъат, 1972.-791-6. I ;
3. Узбек тилининг изохли лугати. I-II. -М .: Русский язык, 1981; Т. I. 1981.-631 б.; Т. II. 

1981.-715 6. w .
4. Узбек тилининг изохли лугати. I-V. -Т.: Узбекистон миллий энциклопедияси, 2006- 

2008. -Т. I. 2006. -680 б.; Т. II. 2006. -672 б.; Т. III. 2007. -688 б.; Т. IV. 2008. -608 б.; Т. V. 2008. 
г592 б.

5. Касимов Б., Юсупов Ш., Долимов У., Ризаев 111., Ахмедова С. Миллий уйгониш дав- 
ри узбек адабиёти / Олий укув юртлари учун дарслик. -Т.: Маънавият, 2004.

Сентябрь|2021 7-кисм
15

Тошкенг


